
Sámiid duohtavuohta- ja soabadankomišuvdna 

Sämmilij tuotâvuotâ- já sovâdâttâmkomissio 

Säʹmmlai tuõttvuõtt- da suåvâdvuõttkomissio  

Saamelaisten totuus- ja sovintokomissio 

 

TEÂTTSUÕJJČIÕLǤTÕS 

Čiõlǥtep täʹst čiõlǥtõõzzâst mäʹhtt persoonteâđaid ǩiõttʼtõõlât Säʹmmlai tuõttvuõtt- da 

suåvâdvuõttkomissio kuullmõõžžin; måkam persoonlaž teâđaid noorrâp da ǩiõttʼtõõllâp, 

mäʹhtt da måkam miârktõõzzid tõid ââʹnnep.   

Persoonteađain miârktet pukid teâđaid, kook õhttne toobdstum leʹbe tobdstemnalla åårrai 

luâđlaž ooumže. Rekisterõsttum oummuin miârktet luândlaž oummu, ǩeän teâđaid 

ǩiõttʼtõõlât. Ǩiõttʼtõõllmõõžžin miârktet pukid persoonteâđaid tillʼlõõvi tååimaid.  

 

Rekisteeʹrtuõʹllʼjeei 

Säʹmmlai tuõttvuõtt- da suåvâdvuõttkomissio tåimm rekisteeʹrtuõʹllʼjeeʹjen.   Tuõttvuõtt- da 

suåvâdvuõttkomissio vaʹsttad kuullmõõžžid õhttneei persoonteâttaunstõõzzi ääʹššmeâldlaž, 

staanni da lääʹjjmeâldlaž ǩiõttʼtõõllmõõžžâst.  Riikksuåvtõözz kanslia tåimm persoonteâđai 

ǩiõttʼtõõllʼjen da vaʹsttad komissio piisarkådda taʹrjjeem teeknlaž äʹššǩeʹrjjvaaldâšm da 

riâžldõõǥǥi teâtt-tuõrvâst. Riikk-koontâr tåimm persoonteâđai ǩiõttʼtõõllʼjen komissio lokku 

teâđai analysâsttmõõžž beäʹlnn. 

Säʹmmlai tuõttvuõtt- da suåvâdvuõttkomissio õhttvuõđteâđ: Lââʹssteâđ persoonteâđai 

ǩiõttʼtõõllmõõžžâst komissio tåimmjummšest oudd väʹlddpiisar Ulla Aikio-Puoskari, 

info@sdtsk.fi, teʹl. +358 295 160 135 da teâttsuõjjvaʹstteei, plaaneeʹjj Aslak Uula Länsman, 

tietosuojavastaava@sdtsk.fi, teʹl. +358 295 161 040. 

 

Persoonteâđai ǩiõttʼtõõllmõš 

Persoonteâđai ǩiõttʼtõõllmõõžž miârktõs 

Riikksuåvtõs šiõttii säʹmmlai tuõttvuõtt- da suåvâdvuõttkomissio såbbreʹstes 28.10.2021. 

Komissio täävtõssân lij noorrâd säʹmmlai tobdlmid Lääʹdd riikk da jeeʹres veʹrǧǧniiʹǩǩi 

tååimain di tuejjeed tät teâtt kuâsttjeeʹjen. Komissio tuâj da miârktõs liâ meärtõllum tõõzz 

uvddum mandaattâst. 

Komissio tuâj täävtõssân lij noorrâd säʹmmlai tobdlmid Lääʹdd riikk da jeeʹres veʹrǧǧniiʹǩǩi 

tååimain da tõʹst, måkam vaaiktõõzz da seuʹrrjõõzz tõin liâ leämmaž da ooudâs liâ säʹmmlaid 

alggmeeran da tõn vuäzzlaid persoonân, da  tueʹjjeed tän teâđ kuâsttjeeʹjen. Tuõttvuõtt- da 

suåvâdvuõttproseeʹss mieʹrren lij aiccâd da ärvvtõõllâd historiallaš da ânnʼjõž čårstummuž, 

mieʹldd looǥǥeeʹl riikk suddeempolitiikk, di vuõiggâdvuõđi neuʹrrummšid, čiõlǥted mäʹhtt 

täk vaaikte säʹmmlaid da sij õhttsažkådda ânnʼjõž vueʹjjest da ehdted, mäʹhtt vuäitčeš ooudâs 

viikkâd õhttvuõđ säʹmmlai da Lääʹddjânnam riikk kõõsk di säʹmmlai kõõskâst. Komissio 

âlgg ǩiččlõõttâd väʹldded lokku tuâjstes säʹmmlai vuõiggâdvuõđi teâuddjummša vaaikteei 

kõskksaž muuttâstuejjeeʹjid, mâta äimmõsmuuttâs. 

Komissio lij mieʹrr luõvted rapoortâs da tåimmeʹtǩǩõõzzâs 30.11.2023 mõõneeʹst. Lij 

kuuitâǥ vueiʹtlvaž, što komissiooʹje uvddum tuâj jueʹtǩet. 

 

Persoonteâđai ǩiõttʼtõõllâmvuâđ komissio tuâj poodd da aunstõõzzi arkiivâsttmõš 

Meersažarkiiʹve komissio tuâj puuʹđeen. 

Komissio ǩiõttʼtââll persoonteâđaid teâttsuõjjasetõõzz meâldlânji rekisterõsttum oummu 

uʹvddem ǩeerjlaž miâsttmõõžž vuâđald. Persoonteâđaid ǩiõttʼtõõlât komissio tuâj ääiʹj 

komissio rapoort da tåimmeʹtǩǩõõzzi valmštõõllmõõžž vääras.   

http://www.sdtsk.fi/

Komissio põhtt rapoortâst ouʹdde oummui tobdlmid nuʹt, što teeʹkstest ij vueiʹt tobddâd 

oʹdinakai oummu. Komissio vuäitt rekisterõsttum oummu nuʹt haaʹleen puʹhtted rapoortâst 

ouʹdde suu tobdlmeez nõõmâs uuʹdeeʹl.   

Komissio ruâkk oʹdinakai kuullâm/rekisterõsttum oummuin obb nõõm, šõddâmeeʹjj, 

addrõõzz, teʹlfon-nââmar da neʹttpååʹštaddrõõzz di kuullmõõžž. Ruõkkum kuullmõõžži 

ǩeerjlaž ǩiõttʼtõõllmõõžž vueiʹtlvâsttmõššân komissio vuäitt luõvted jiijjâs lokku 

vueʹllhaʹŋǩǩeeʹjid mainstâʹttemjiõntummšid litterâʹsttemnalla leʹbe jåårǥlâʹttemnalla. 

Lââʹssen, mâta peäggtum, Riikksuåvtõözz kanslia tåimm persoonteâđai ǩiõttʼtõõllʼjen da 

âânn huõl täʹst roolâst komissio teâttriâžldõõǥǥi toiʹmmjemvuõđâst da teâtt-tuõrvâst. 

Komissio âânn huõl tõʹst, što suåppmõõžž persoonteâđai ǩiõttʼtõõllʼjivuiʹm liâ tuejjuum 

teâttsuõjjasetõõzz meâldlânji.  

Jueʹjjeeʹl tobdlmad komissio âânnmõʹšše, komissiooʹje årrai õõlmâs tåimmjen vuõiggâdvuõtt 

ǩiõttʼtõõllâd tuu teâđaid aalmilaž ouddõõzz meâldla arkiivâʹsttem-miârktõõzzi diõtt. 

Vuâllaǩeeʹrjtem miâsttâmlomakkâst šâdd veʹrǧǧneeʹǩǩ äʹššǩeʹrjj da tõt arkiivâʹstted.  

Komissio mandaatt meâldlânji tõn aunstõõzz seʹrddje  tuâj puuʹđeen Meersažarkiiv 

Sääʹmarkiiʹve Aanra, koʹst tõid ǩiõttʼtõõlât arkiiv- da õõlmâsvuõttlääʹjjšiõttummuž õõudldem 

naaʹlin.   

Jõs jårrââstak miâsttmõõžž tuu mainstem tobdlmi âânnmõõžžâst komissio tuâjast, komissio 

seeilat tåʹlǩ teâđaid miâsttmõõžž ouddmõõžžâst da tõn jårrâsttmõõžžâst arkiivâʹsttem diõtt 

kuõskki ǩiõttʼtõõllâmvuâđ nuäjja. Jårrââʹstteen jiijjad miâsttmõõžž tobdlma õhttneei 

aunstõõzz jaukkeet jeät-ǥa tõid ââʹn rapoort raajjmõõžžâst, jiâ-ǥa tõk  sirddu komissio tuâj 

mâŋŋa Meersažarkiiʹve. Tuʹst  lij vuõiggâdvuõtt  jårrâʹstted jiijjad miâsttmõõžž 

persoonteâđai ǩiõttʼtõõllmõʹšše komissio tuejjeem kuullmõõžži loʹppe sättmõõžž räjja  

iʹlmmteeʹl tõʹst komissio piisarkådda teʹlfoonin leʹbe neʹttpååʹštin addrõʹsse info@sdtsk.fi. 

Kuullmõõžži loopptummšest teâđtet komissio neʹttseeidain www.sdtsk.fi. Ǥu 

kuullâmaunstõõzz liâ komissio tuâj mâŋŋa sirddum arkiiʹve, miâsttmõõžž ij vueiʹt teänab 

jårrâʹstted, tâʹl kuullâmaunstõõzz seeiltet põõššinalla.       

 

Äʹšštobddikuullmõõžž 

Komissio ǩiõttʼtââll äʹšštobddikuullmõõžžid õhttneei persoonteâđaid teâttsuõjjasetõõzz 

meâldlaž aalmilaž ouddõõzz kuõskki tuâj spraavmõššân komissio tuâj poodd. 

Äʹšštobddikuullmõõžžin ruõkkât nõõm, äʹšštobddisââʹj, kuullmõõžž da leʹbe tõʹst tuejjuum 

mušttu ǩeeʹrjtummuž.   

 

Kovvõs persoonteâđai suõjldõõzzâst da tõi luõvtummšest komissio tuâj poodd 

Säʹmmlai tuõttvuõtt- da suåvâdvuõttkomissio ainsmâtt, što persoonteâđ ruõkkât da tõid 

ǩiõttʼtõõlât pâi ääʹššmeâlddsânji da ääiʹjtässʼsai teâtt-tuõrvvtekniikkin suõjjuum 

teâttnorldõõǥǥin.  Riikksuåvtõõzz kanslia teâđaiǩiõttʼtõõllʼjen da kääzzkõõzztaʹrjjeeʹjen âânn 

huõl tõʹst, što tõn taʹrjjeem teeknlaž räʹtǩǩummuž liâ teâttstaanni. Persoonteâđääd ǩiõttʼtâʹlle 

komissio  piisarkååʹddest tõk, kooi tuâjjan lij rapoort puuʹttummuš da komissaar tõin 

pieʹǩǩin ǥu tõt lij tarbb tuâj čõõđ viikkmõššân di vueʹllhaʹŋǩǩeei (mâta jåårǥlõʹtti, tuulk da 

litterõõʹsti), ǩeäivuiʹm komissio lij suåppâm persoonteâđai ǩiõttʼtõõllmõõžžâst 

teâttsuõjjasetõõzz õõlǥtõõzzi meâldlânji. 

Säʹmmlai tuõttvuõtt- da suåvâdvuõttkomissio lij luând mieʹldd veʹrǧǧneǩtåimmja paaldeem 

õõlmâs tåimmai da tõn diõtt tõn tåimmjummša suåvldet õõlmâsvuõttlääʹjj. Õõlmâsvuõttlääʹjj 

mieʹldd veʹrǧǧneeʹǩǩ äʹššǩeeʹrj, kook âʹnne seʹst privattjieʹllem kuõskki leʹbe jeeʹres ääʹrjes 

teâđaid, liâ peeitast ââʹnnemvuâla. Arkiiʹve seʹrddemvuâla äʹššǩeeʹrj, koin liâ privattjieʹllem 

kuõskki leʹbe jeeʹres ääʹrjes teâđ, liâ peeitast ââʹnnemvuâla seämma šeâttmõõžži mieʹldd še 

arkiivâʹsttem ääiʹj. Tõid vuäitt kuuitâǥ Meersažarkiiv kuõskki lääʹjjšiõttummuž meâldlânji 

vuäǯǯeed jm. tuʹtǩǩeemlooʹvid, kooi miõttmõõžžâst mieʹrrad Meersažarkiiv jiijjâs vueʹjji da 

tõn kuõskki meärrõõzzi meâldlânji. 

 

 

Vuõiggâdvuõđ 

 

Tuʹst lij vuõiggâdvuõtt vuäǯǯad lââʹssteâđaid teâđai ǩiõttʼtõõllmõõžžâst, vuäǯǯad piâssmõš 

tuʹst ruõkkum persoonteâđaid, raukkâd vuämmnam leʹbe vââǥǥlaž teâđai vuõiǥummuž di 

vuõiggâdvuõtt läittad čiõlǥtõõzzâst kovvuum persoonteâđai ǩiõttʼtõõllmõõžžâst 

tåimmvälddsaž veʹrǧǧnekka.   Lââʹssteâđ rekisterõsttum oummu vuõiggâdvuõđin: 

https://tietosuoja.fi/rekisteroidyn-oikeudet-eri-tilanteissa. Vuäitak še jårrâʹstted jiijjad 

miâsttmõõžž persoonteâđai ǩiõttʼtõõllmõʹšše komissio tuâj poodd, kuuitâǥ mââimõõzzâst 

komissio kuullmõõžži puuʹđeen. Jõs haaʹlääk ââʹnned täid vuõiggâdvuõđääd, raukkâp tuu 

leeʹd õhttvuõđâst komissio teâttsuõjjvaʹstteeja Aslak Uula Länsman, neʹttpååʹštin 

tietosuojavastaava@sdtsk.fi leʹbe teʹlfoonin +358 295 161 040 leʹbe komissio piisarkådda. 

 

 

Sääʹm psykososiaalʼlaž tuärj juâkkaz rool   

Sääʹm psykososiaalʼlaž tuärj juâǥǥas Uvjj – Uvjâ – Uvja tuärjjad tuõttvuõtt- da 

suåvâdvuõttproseeʹss taʹrjjeeʹl kulttuurvuâđđsa jiõggsaž ja psyyklaž tuärj sääʹmǩiõlin 

tuõttvuõtt- da suåvâdvuõttproseeʹss poodd. Uvjj – Uvjâ – Uvja lij mieʹldd pukin joukk-

kuullmõõžžin. Lââʹssen tõt vuäitt kuulli nuʹt haaʹleen vuässõõttâd še persoonkuullmõʹšše. 

Komissio piisarkåʹdd vieʹǩǩat taarbšeen õhttvuõđ välddmõõžžâst sääʹm psykososiaalʼlaž 

tuärj juâkksa. Tõn tuâjjlaid čâânn peittastââʹnnemõõlǥtemvuõtt jiâ-ǥa sij tueʹjjed 

kuullmõõžžin ǩeeʹrj ool piijjmõõžžid tiõrvâsvuõtthuâl rekisteeʹrid. 

Psykososiaalʼlaž tuärj juâkksa vuäitt leeʹd õhttvuõđâst kuäʹss täättas tuõttvuõtt- da 

suåvâdvuõttproseeʹss poodd, ij-ǥa komissio vuäǯǯ tiõttu tõõzz uvddum teâđaid.   

Sääʹm psykososiaalʼlaž tuärj juâkkaz õhttvuõđteâđ: https://uvja.fi/, kääzzkõsnââmar 

arggpeeiʹvin čiâss 8-16: 040 663 8882. 

